ԱՄՓՈՓԱԹԵՐԹ

«Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» ՀՀ կառավարության որոշման նախագծի կապակցությամբ առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ էկոնոմիկայի նախարարության առաջարկություն
(ՖՏԿ 20.12.2012

Հարց 13)

	1. «Ռիսկայնությունը՝ ըստ արագ արձագանքման միջազգային համակարգի  միջոցով ստացված տվյալների  կամ լիազոր մարմնի վերահսկողության արդյունքների» Աղյուսակ 6-ի «բարձր ռիսկ» խմբից հանել «Հայաստանի Հանարպետության սննդամթերքի անվտանգության նորմատիվ իրավական ակտերի անհամապատասխանություն» բառերը, քանի որ իրավական ակտեր հասկացությունը շատ լայն է և կան պահանջներ, որոնք ցանկության դեպքում անգամ հնարավոր չի պահպանել, բացի այդ այն կրկնում է 10-րդ կետով նշված չափանիշը, որն ավելի խիստ պայման է սահմանում,
2. 10-րդ կետում «անվտանգության հետ կապված խնդիր» հասկացությունն անհրաժեշտ է հստակ կետերով բացել կամ նշել միայն վտանգավոր լինելու դեպքը,
3. «Բեռի ռիսկի ընդհանուր մակարդակը» բաժնի 7-րդ Աղյուսակը փոխարինել հետևյալ Աղյուսակով`


	1. Առաջարկությունն ընդունվել է:
2. Առաջարկությունն ընդունվել է:

3. Առաջարկությունն ընդունվել է:


	1. Նախագծում կատարվել է համապատասխան փոփոխություն:
2. Նախագծում կատարվել է համապատասխան փոփոխություն:

3. Նախագծում կատարվել է համապատասխան փոփոխություն



	ՀՀ  էկոնոմիկայի նախարարություն

N01/09.1/4883-12
20.09. 2012թ.


	«Հայաստանի Հանրապետություն ներմուծվող սննդամթերքի ռիսկայնության հիման վրա վերահսկողության մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» ՀՀ կառավարության որոշման նախագծի.

վերնագիրը վերախմբագրել «Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» ՀՀ կառավարության որոշման:

	Ընդունվել  և կատարվել է փոփոխություն:
	

	
	ՈՒղեկցող փաստաթղթերի ցանկից հանել արտահանող երկրի վերահսկող լիազոր մարմնի կողմից տրամադրվող փաստաթղթերը, քանի որ շատ քիչ երկրներում են վերահսկող մարմինները անվտանգությունը հավաստող փաստաթղթեր տրամադրում: Արդյունքում ստացվում է, որ ներմուծողը չի կարող ապահովել փաստաթղթերի ամբողջական փաթեթ:  
	Ընդունվել  և  վերախմբագրվել է:
	

	
	Խմբաքանակի զանգված բաժնում  քաշերը ավելացնել առնվազն 5 անգամ, քանի որ ներկայացված քաշերը շատ փոքր են ներմուծվող միջին քաշերից:

	Ընդունվել  և կատարվել է համապատասխան փոփոխություն:
	

	
	Մակնշմանը վերաբերող չափանիշը հանել ամբողջությամբ, քանի որ այն անվտանգության ապահովման հետ ուղիղ ոչ մի կապ չունի, բացի այդ մի շարք տնտեսավարողներ հայերեն մակնշումը ապահովում են ներմուծելուց հետո` իրացնելիս:

	Ընդունվել է:
	

	
	Փոխադրման պայմաններ բաժնում «սակայն բացակայում են կամ թերի են ջերմաստիճանային ռեժիմը ապահովող սարքերը և դրանց չափումները» բառերը փոխարինել «Սակայն ջերմաստիճանային ռեժիմը խախտված է» բառերով, քանի որ հասկանալի չէ թե ինչ սարքերի մասին է խոսքը, եթե տրանսպորտային պայմանները համապատասխանում են  սննդամթերքի տվյալ տեսակի  համար պահանջվող փոխադրման պայմաններին:

	Ընդունվել և կատարվել է  փոփոխություն:
	

	
	Փոխադրման տևողության չափանիշը հանել, քանի որ սննդամթերքի պահպանման ժամկետները արդեն իսկ հաշվի են առնված սննդամթերքի ոլորտային ռիսկում, և եթե սննդամթերքի պահպանման ժամկետի հետ չենք կապում փոխադրման տևողությունը, ապա հարց է առաջանում` ինչքանով է փոխադրման երկար տևողությունը ազդում ներմուծվող սննդամթերքի ռիսկայնության վրա:

	Ընդունվել է:
	

	
	14-րդ և 15-րդ կետերը հանել, քանի որ ցանկացած դեպքում սննդամթերքը զննվելու է եթե այն բարձր ռիսկային է, իսկ եթե ցածր ռիսկային է, ապա ինչ իմաստ ունի ռեսուրս ծախսել այն զննելու համար: 14-րդ կետը նպատակահարմար չենք համարում, որովհետև արտահանող երկրի վերաբերյալ չափանիշ արդեն իսկ առկա է, իսկ 15-րդ կետը նպատակահարմար չենք համարում, որովհետև նման չափանիշներ սահմանելով խթանելու ենք ֆիկտիվ ներմուծողների հայտնվելուն, որպեսզի նախորդ ներմուծման պատմությունը չազդի ներկայիս ներմուծման վրա: 


	Ընդունվել է,   հանվել է 14-րդ կետը, իսկ 15-րդ կետը խմբագրվել է:

	

	ՀՀ արդարադատության նախարարություն
N02/6060-12

05.10.2012թ.
	 «Հայաստանի Հանրապետություն ներմուծվող սննդամթերքի ռիսկայնության հիման վրա վերահսկողության մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» ՀՀ կառավարության որոշման նախագծով հաստատված հավելվածի /այսուհետ` հավելված/ 1-ին կետում «սահմանվում է» բառերն անհրաժեշտ է փոխարինել  «կարգավորվում են» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները: Նույն կետում « մեթոդաբանությունը» բառն անհրաժեշտ է փոխարինել «մեթոդաբանության հետ կապված հարաբերությունները» բառերով:
	Ընդունվել է և կատարվել են փոփոխություններ:
	

	ՀՀ առողջապահության նախարարություն

NՀՔ/04/1808-12

7.03.2012թ
	Նախագծի II «Ռիսկայնության չափանիշները» բաժնի «Ռիսկայնությունը` ըստ գործունեության ոլորտի և արտադրանքի տեսակի» աղյուսակը չի համապատասխանում ՀՀ էկոնոմիկայի նախարարի 2009թ. հունիսի 3-ի թիվ 372-Ն հրամանով հաստատված Տնտեսական Գործունեության Տեսակների Հայաստանի Հանրապետության Դասակարգչում (ՏԳՏԴ Խմբ.2) նշված գործունեության տեսակների:


	Ընդունվել և կատարվել են փոփոխություններ:
	

	
	Նույն բաժնի 8-րդ կետի 8-րդ ենթակետից և ողջ տեքստից «անասնակերի» բառը հանել, քանի որ սույն մեթոդաբանությունը վերաբերում է միայն սննդամթերքի անվտանգության բնագավառում ռիսկերի գնահատմանը:  
	Ընդունվել է:
	

	ՀՀ արդարադատության նախարարություն
N02/1708-12

22.03.2012թ.
	«Հայաստանի Հանրապետությունում սննդամթերքի անվտանգության բնագավառում ռիսկերի գնահատման հիման վրա ստուգումների կազմակերպման և անցկացման, ինչպես նաև ներմուծվող սննդամթերքի վերահսկողության մեթոդաբանությունը և ռիսկայնությունը որոշող ընդհանուր չափանիշների նկարագիրը, ստուգաթերթերը հաստատելու մասին» ՀՀ կառավարության որոշման նախագծի  վերնագիրն անհրաժեշտ է խմբագրել և համապատասխանեցնել «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 2.1-րդ հոդվածի 2-րդ մասի 1-ին կետի վերջին պարբերության պահանջներին:

Նույն դիտողությունը վերաբերում է նաև նախագծի 1-ին կետի 1-ին ենթակետին, հավելված 1-ի վերնագրին, 1-ին կետին և ամբողջ տեքստին:
	Ընդունվել  և կատարվել են փոփոխություններ:
	

	
	Նախագծի վերնագրի և 1-ին կետի 1-ին ենթակետի դրույթները բովանդակային առումով միմյանց չեն համապատասխանում, ինչը չի բխում «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջից, որի համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:

	Ընդունվել և կատարվել են փոփոխություններ:
	

	
	Նախագծի 2-րդ կետում «հրապարակմանը հաջորդող օրվանից» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:
	Ընդունվել և կատարվել են փոփոխություններ:
	

	
	Նախագծով հաստատվող հավելված 1-ի 1-ին կետում «սահմանվում է» բառերն անհրաժեշտ է փոխարինել «կարգավորվում է» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:
Նույն կետում «Սույն մեթոդաբանությամբ» բառերն անհրաժեշտ է փոխարինել «Սույն իրավական ակտով» բառերով: Միաժամանակ հայտնում ենք, որ ներկայացված իրավական ակտով կարգավորվում են ոչ միայն վերահսկողության մեթոդաբանության, այլ նաև ռիսկայնությունը որոշող ընդհանուր չափանիշների նկարագրի հետ կապված հարաբերությունները, ուստի հավելված 1-ին 1-ին կետում անհրաժեշտ է նախատեսել նաև դրույթներ ռիսկայնությունը որոշող ընդհանուր չափանիշների նկարագրի վերաբերյալ:
	Ընդունվել և կատարվել են փոփոխություններ:
Ընդունվել և կատարվել են փոփոխություններ:
	

	
	Հավելված 1-ի 8-րդ կետի 8-րդ ենթակետի, 9-րդ կետի 2-րդ ենթակետի և ամբողջ տեքստի կապակցությամբ հայտնում ենք, որ «Իրավական ակտերի մասին» ՀՀ օրենքի 36-րդ հոդվածի 1-ին մասի համաձայն` իրավական ակտերում oտարերկրյա կազմակերպությունների անվանումները, ֆիզիկական անձանց անունները, աշխարհագրական oբյեկտների անունները, դրանց հապավումները, ինչպեu նաև թարգմանության ոչ ենթակա իրավական, ֆինանuական, տեխնիկական և այլ տերմինները պետք է նշվեն հայերեն տառադարձությամբ։ 

Նույն դիտողությունը վերաբերում է նաև հավելված 4-ին:

	Ընդունվել և կատարվել են փոփոխություններ:
	

	ՀՀ ֆինանսների նախարարություն

N1/7.3/2994-12

15.03.2012թ.
	Նախագիծը համապատասխանեցնել ուղեցույցի դրույթներին: Այդ նպատակով առաջարկում ենք Նախագծում ընդգրկել ոլորտի ռիսկի սահմանումը, սահմանել ռիսկի բազային գիծը` հաշվի առնելով օրենսդրությամբ սահմանված սահմանափակումները, տվյալների բազան և դրա  կառուցվածքը` ներկայացնելով տվյալների շտեմարանում ընդգրկվող տվյալները և դրանց տրամադրման աղբյուրները:
	Չի ընդունվել, քանի որ տվյալների բազա արդեն իսկ նախատեսվել  է Սննդամթերքի անվտանգության պետական ծառայության համար  <<Սննդամթերքի անվտանգու-թյան պետական ծառայության սննդամթերքի ռիսկերի վրա հիմնված ստուգումների մեթոդաբանությամբ>> ստեղծվելու է մեկ միասնական տվյալների բազա, որտեղ կմուտքագրվեն նաև ներմուծված բեռների մասին տվյալները: 
	

	ՀՀ գյուղատնտեսության նախարարություն

NՍԿ/04.3/1120-12

7.03.2012թ.


	Ռիսկայնությունը` ըստ գործունեության ոլորտի և արտադրանքի տեսակի աղյուսակի`

- 1-ին տողի 2-րդ սյունակի առաջին պարբերության թռչնամիս բառից հետո <ձու> բառը փոխարինել <ձուկ> բառով:

	Ընդունվել  և կատարվել է փոփոխություն:
	

	
	1-ին տողի 2-րդ սյունակի երկրորդ պարբերությունը շարադրել հետևյալ խմբագրությամբ` <Մսի (սպանդ), մսամթերքի,  կաթնամթերքի, մանկական սննդի, ձվամթերքի,  ցածր թթվայնությամբ մրգի և բանջարեղենի պահածոյացման, մայոնեզի, տորթերի և կրեմային այլ հրուշակեղենի արտադրություն
Թարմ մզված հյութերի, նեկտարների, աղցանների, սոուսների,  մասնատված-կտրատված մսամթերքի, կիսապատրաստվածքների իրացում՝ ներառյալ սուպերմարկետներում պատրաստվածը,  հատկապես արագ փչացող սննդամթերքի փոխադրում,  բացօթյա վաճառք և (կամ) իրացում հանրային սննդի կազմակերպություններում պատրաստվող խոհարարական արտադրանք>: 


	

	
	
	Ընդունվել  և կատարվել է փոփոխություն:
	

	
	2-րդ տողի 2-րդ սյունակի ցանկը վերանայել և հանել այն ոլորտները, որոնք արդեն ներառված են 1-ին տողում, մասնավորապես` հյուրանոցներում և  հանրակացարաններում հանրային սննդի ոլորտում նախաճաշի մատուցման կազմակերպում, հյութերի արտադրություն և այլն:

	Ընդունվել  և կատարվել է փոփոխություն:
	

	
	Վերանայել 2-րդ տողում <թարմ պտուղ-բանջարեղենի արտադրության> ներառման հարցը, ինչպես նաև <սննդամթերքի վերափաթեթավորում> հասկացության ձևակերպումը, քանի որ վերջինս ենթադրվում է պետք է լինի <սննդամթերքի չափածրարում>:
	Ընդունվել  և կատարվել է փոփոխություն:
	

	
	2-րդ տողի 3-րդ սյունակում ներառված <սառեցված և պաղեցված միս-մսամթերք, ձուկ-ձկնամթերք, սառեցված և պաղեցված ենթամթերք> արտադրանքը ներառել բարձր ռիսկայնության արտադրանքի տեսակներում:
	Ընդունվել  և կատարվել է փոփոխություն:
	

	
	5-րդ և 6-րդ ենթակետերը հանել, քանի որ նախորդ տարում տնտեսավարողի շրջանառության ծավալը և արտահանվող արտադրանքի արտադրությունը չեն կարող հանդիսանալ ռիսկային չափանիշներ:
	Չի ընդունվել, քանի որ միջազգային փորձագետի առաջարկով է այդ չափանիշը ներառնվել:
	

	
	8-րդ ենթակետի <RASFF համակարգից> բառերը փոխարինել <սննդամթերքի և անասնակերի արագ արձագանքման համակարգից (RASFF)> բառերով, <արտահանվող> բառը փոխարինել <արտահանող> բառով, իսկ <5> թիվը փոխարինել <10> թվով, քանի որ տվյալ համակարգում ընդգրկված լինելու հանգամանքը վկայում է դրա վտանգավորության մասին:
	Ընդունվել  և կատարվել է փոփոխություն:
	

	
	6-րդ ենթակետի <հայերենով> բառից հետո լրացնել <պարտադիր տեղեկատվության> բառերը: 


	Ընդունվել  և կատարվել է փոփոխություն
	

	ՀՀ ԿԱ պետական եկամուտների կոմիտե
N02/3-2/2045-12

12.03.2012թ.


	Առաջարկություններ և առարկություններ չկան:
	
	

	ՀՀ արդարադատության նախարարի առաջին տեղակալի 2013 թվականի հունվարի 31-ի թիվ 02/467-13 գրություն
	         1. Նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են:



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝ նախագծում և նախագծի հավելվածում «2012» թիվն անհրաժեշտ է փոխարինել «2013» թվով:

7. Նախագիծն անհրաժեշտ է համապատասխանեցնել սույն եզրակացության 6-րդ կետին: 

Միաժամանակ հայտնում ենք, որ նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություններ են  ներկայացվել 2012 թվականի մարտի 22-ի թիվ 02/1708-12 և հոկտեմբերի 5-ի թիվ 02/6060-12 գրություններով:


	6. Առաջարկությունն ընդունվել է:
	6. Նախագծում կատարվել է համապատասխան փոփոխություն:


Հայաստանի Հանրապետության գյուղատնտեսության 

նախարարության սննդամթերքի անվտանգության 

 Ա. Բախչագուլյան

